
Kertas konseptual ini adalah berkenaan fenomena keusahawanan hasil tinjauan daripada beberapa 

keusahawanan merujuk kepada kemasukan baru, penciptaan perusahaan baharu, penciptaan kepada 
organisasi baharu, proses penciptaan sesuatu yang mempunyai nilai berbeza dan lain lain lagi. Kajian 
berkenaan fenomena keusahawanan adalah berlatarbelakang proses kemunculan kepada perniagaan 
baharu melalui kepelbagaian model yang telah diketengahkan namun masih tidak dapat menerangkan 
secara komprehensif mengenai kenapa dan bagaimana fenomena ini berlaku. Penciptaan perniagaan 
baharu adalah satu proses bermula daripada peringkat usahawan membayangkan peluang perniagaan 
baharu, menghalusi idea mereka, dan selepas pelaburan awal, mewajarkan perniagaan mereka kepada 
orang lain yang berkaitan untuk mendapatkan sokongan yang diperlukan dan legitimasi perniagaan 

oleh usahawan yang seterusnya mengeksplotasi sumber-sumber terhad yang tidak semestinya boleh 
dikawal bagi mengejar peluang tersebut. Oleh itu, penulisan ini telah mengenalpasti beberapa perspektif 
yang telah menyumbang kepada fenomena ini hasil tinjauan kajian lepas seperti psikologi usahawan, 
persekitaran, organisasi yang ditubuhkan dan proses keusahawanan. 

Abstract

This conceptual paper presents  the phenomenon of entrepreneurship based on a review of several 

refers to the new entry, the creation of new enterprise, the creation of the new organization, or the 

entrepreneurship is about emergence of new venture through the diversity of models that have been 
proposed but are lacking in term of comprehensive explanation regarding why and this phenomenon 

that starts with the aspirations of entrepreneurs and who then exploits the limited resources which cannot 

of views that have contributed to this phenomenon as the result of a review of previous studies on the 

Kajian berkenaan fenomena keusahawanan telah mula diperdebatkan semenjak dahulu lagi 

oleh penyelidik terdahulu berkenaan fenomena keusahawanan adalah seperti kemasukan baharu 
(Lumpkin & Dress, 1996), penciptaan perusahaan baharu (Low & MacMillan, 1988), penciptaan 
kepada organisasi baharu (Gartner, 1988), proses penciptaan sesuatu yang mempunyai nilai 
berbeza (Hisrisch & Peters, 1989) dan lain lain lagi. Cornelissen (2010) pula telah merujuk fenonema 
keusahawan ini adalah satu pengkajian berkenaan proses penciptaan perniagaan baharu oleh 
usahawan. Oleh itu, isu kritikal yang sering diperdebatkan oleh ramai penyelidik semenjak tiga 
dekad lepas berkenaan fenomena keusahawanan adalah proses penciptaan perniagaan baharu 
bagi membina satu kerangka konseptual yang diterima umum yang dapat menerangkan mengenai 
kenapa dan bagaimana fenomena ini berlaku. Menurut Shane and Venkataraman (2000) fenomena 
keusahawanan mempunyai kekurangan berkenaan kerangka konseptual yang dapat menerangkan 
dan meramalkan secara imprikal. Menurutnya lagi, kajian berkenaan keusahawanan mengalami 
kesukaran memperolehi data, teori yang mundur dan kebanyakan dapatan kini adalah menyamai 
dengan bidang yang lain dalam perniagaan. Terdapat pelbagai model yang telah diketengahkan 
sehingga kini namun masih tiada yang dapat menerangkan secara komprehensif mengenai kenapa 
dan bagaimana fenomena ini berlaku secara keseluruhannya. Kebanyakan model yang telah 
diketengahkan hanya menumpukan pada pembolehubah tertentu yang berperanan sebahagian 
sahaja elemen mempengaruhi  kepada proses penciptaan perniagaan baharu (Baron, 1998, 2004, 

Cornelissen, 2010).

Proses penciptaan perniagaan baharu adalah satu proses bermula daripada peringkat usahawan 
membayangkan peluang perniagaan baharu, menghalusi idea mereka, dan selepas pelaburan awal, 
mewajarkan perniagaan mereka kepada orang lain yang berkaitan untuk mendapatkan sokongan 
yang diperlukan dan legitimasi perniagaan tersebut (Alvarez, 2007; McMullen, 2006). Mewujudkan 

mengeksplotasi sumber-sumber terhad yang tidak semestinya boleh dikawal bagi mengejar peluang 
(Sarasvathy, 2001; Stevenson, 1990). Usahawan adalah seseorang yang mempunyai personaliti 
yang berbeza berbanding mereka yang lain dalam menukar idea ataupun impian bagi mengejar 
peluang yang hadir ataupun dicipta bagi proses penciptaan perniagaan baharu (Baron, 1998). Oleh 
itu, kajian berkenaan fenomena ini adalah untuk memahami berkenaan fenomena kenapa seseorang 
itu memutuskan untuk memulakan perniagan baharu dan mereka yang lain tidak melakukannya 
(Townsend, 2010). Oleh itu, menurut Gartner (1985) terdapat empat komponen yang mempengaruhi 



4

kepada proses penciptaan perniagaan baharu seperti individu, persekitaran, organinasi yang 
ditubuhkan dan proses yang berlaku. 

Kajian berkenaan fenomena keusahawan iaitu proses penciptaan perniagaan baharu telah mula 
diketengahkan secara komprehensif sejak 1985 lagi oleh (Gartner, 1985) bertajuk “A conceptual 

 Selepas itu, terdapat beberapa 
kajian lain telah menambahbaik kerangka konseptual tesebut yang mana lebih tertumpu kepada 
pembolehubah tertentu sahaja sepertimana yang dipelopori oleh Baron (1998, 1998, 2004, 2008, 
2011) yang mana menyokong peranan kognitif kepada proses penciptaan perniagaan baharu. Kajian 
oleh Edelman and Yli-Renko (2010), dan Grande (2011); Sevilir (2010) telah mengaitkan keadaan 
persekitaran dan organisasi yang ditubuhkan (Katz, 1988; Carter, 1994; Amit, 2001; Durand, 2001) 
sebagai pendorong kepada proses penciptaan perniagaan baharu. Namun Shane (2003) pula telah 
menekankan berkenaan proses keusahawanan seperti proses penemuan “discovery process” dan 
proses eksploitasi “exploitation process” telah mendorong usahawan mengenalpasti peluang bagi 
proses penciptaan perniagaan baharu. 

Menurut Carland and Carland (2000) kebanyakan model yang diketengahkan adalah masih 
bersifat pramatang dan tidak menyeluruh bagi menjelaskan mengenai bagaimana fenomena ini 
berlaku. Menurutnya lagi, proses penciptaan perniagaan baharu mestilah bermula faktor kognitif 
dan seterusnya dipacu oleh faktor lain seperti persekitaran, organisasi yang ditubuhkan dan proses 
keusahawanan sepertimana kerangka konseptual diketengahkan oleh Gartner (1985). Kajian 
terdahulu dikatakan tidak menyeluruh kerana lebih cenderong kepada hanya melihat sebahagian 
dalam proses keusahawanan yang menjadi penyebab kepada proses penciptaan perniaga baharu 
(Shane and Venkataraman, 2000).

Kajian ini telah mendapati fenomena keusahawanan adalah satu pengkajian berkenaan proses 
kemunculan (process of emergence) iaitu proses penciptaan perniagaan baharu oleh usahawan. 
Proses tersebut dapat dijelaskan melalui pembinaan satu model atau kerangka konseptual bagi 
menjawab persoalan kenapa dan bagaimana fenomena ini berlaku. Oleh itu, objektif utama kertas 
konseptual ini adalah mengenal pasti apakah komponen-komponen yang terlibat dikaitkan dengan 
proses penciptaan perniagaan baharu bersandarkan tinjauan sorotan kajian lepas.

Kajian perpustakaan telah dijalankan terhadap 150 artikel yang berkaitan dengan fenomena 
kemunculan perniagaan baharu oleh para penyelidik lepas. Kesemua artikel tersebut adalah 
merangkumi penerbitan jurnal berkualiti tinggi yang diiktiraf di peringkat antarabangsa dalam 
bidang keusahawanan, pengurusan, psikologi, ekonomi dan lain-lain. Dengan mengambil contoh; 
Entrepreneurship Theory and Practice diiktiraf jurnal terbaik di dunia dalam bidang keusahawanan, 
Academy of Management Review dan Journal of Business Venturing pula merupakan jurnal terbaik 
dalam bidang pengurusan dan lain-lain lagi yang tidak dinyatakan. 

Kesemua artikel tersebut adalah merangkumi kajian imperikal samada kaedah penyelidikan secara 
kuantitatif dan kualitatif yang dijalankan di pelbagai negara di dunia. Bersandarkan kepada penilaian 
terhadap keseluruhan artikel tersebut, penyelidik mendapati terdapat empat komponen yang sering 
dikaitkan menyumbang kepada proses penciptaan perniagaan baharu; (i) individu iaitu mereka 
yang telah memulakan perniagaan baharu, (ii) persekitaran iaitu faktor luaran yang menjadi penolak 
dan penarik, (iii) organisasi iaitu perniagaan yang ditubuhkan, dan (iv) proses keusahawanan iaitu 
merangkumi proses penemuan dan eksploitasi. Kesemua empat komponen tersebut adalah saling 
berinteraksi dan membentuk satu proses lengkap kepada fenomana kemunculan perniagaan baharu.

Berdasarkan tinjauan kajian lepas, terdapat beberapa empat komponen utama yang telah 
menyumbang kepada proses perciptaan perniagaan baharu iaitu (i) psikologi individu, (ii) 
persekitaran, (iii) organisasi yang ditubuhkan dan (iv) proses keusahawanan. Berikut adalah rajah 
1 bagi mengambarkan empat komponen utama yang terlibat telah menyumbang kepada proses 
penciptaan perniagaan baharu berdasarkan hasil tinjuan sorotan kajian lepas dijalankan. 

 Kerangka konseptual berkenaan proses penciptaan perniagaan baharu

Psikologi individu dilihat kepada tiga konteks utama iaitu kognitif, motivasi dan personaliti. 
Ketiga-tiga konteks tersebut telah memainkan peranan penting dalam mempengaruhi 
usahawan dalam membuat keputusan (Shaver & Scott, 1991). Menurut Per Davidsson 
and Gordon (2011) melalui kajian perpustakaan terhadap 83 jurnal mengenai proses 
penciptaan perniagaan baharu adalah berkisar kepada kajian mengenai faktor individu, 
sifat & latarbelakang dan hasil. Menurut Shane (2003) keperluan psikologi individu 
merupakan faktor yang penting dalam mempenguruhi seseorang membuat keputusan 
bagi mengeksplotasi peluang. Menurutnya lagi, psikologi individu merujuk kepada tiga 
sifat utama iaitu (i) personaliti dan motif (ii) teras penilaian kendiri dan (iii) kognitif. 

a. Kognitif 

Kognitif adalah berkaitan dengan pemikiran manusia iaitu bagaimana mereka 

menyimpan maklumat untuk kegunaan masa depan dan lain-lain lagi (Barsalou, 
1992). Menurut Shane (2003) ciri-ciri kognitif adalah faktor yang menyumbang 

peluang yang hadir. Ciri–ciri kognitif yang dimaksudkan adalah seperti (i) sifat 
terlalu yakin untuk ekplotasikan peluang (ii) “representative” iaitu berkenaan 
maklumat latar belakang sejarah seseorang digunakan untuk membuat sebarang 
keputusan dan (iii) perasaan gerak hati iaitu bersandarkan kepercayaan atau 
perasaan seseorang kepada sesuatu yang belum ada kebenarannya untuk 
ekplotasikan peluang yang hadir. 

Perspektif berkenaan kognitif telah memberikan hala tuju penting dalam proses 
keusahawanan terutamanya bagi menjawab tiga persoalan iaitu (i) kenapa 
seseorang memilih menjadi usahawan (ii) kenapa terdapat hanya sesetengah 
usahawan dapat mengenalpasti peluang hadir untuk mencipta produk dan (iii) 
kenapa terdapat usahawan yang lebih berjaya berbanding mereka yang lain 
(Baron, 2004). 

b. Motivasi

Motivasi turut memainkan peranan penting dalam mempengaruhi keputusan 
usahawan bagi proses memulakan perniagaan baharu. Peluang yang hadir 
merupakan satu motivasi kepada usahawan dalam membuat keputusan. 
Motivasi tidak boleh berdiri sendiri tanpa disokong oleh faktor lain seperti 
keadaan persekitaran yang mendokong kepada peluang itu wujud. Usahawan 
akan memperolehi motivasi apabila hadir dalam dirinya elemen seperti inginkan 
kejayaan, menanggung risiko dan lain lain lagi (Shane et al., 2003). Motivasi 
mempunyai peranan penting mempengaruhi seseorang dalam pembuatan 
keputusan dan mengejar peluang keusahawanan, mengumpulkan sumber dan 
bagaimana menjalankan proses keusahawan. Menurutnya lagi, beberapa konsep 
motivasi seperti keinginan untuk berjaya, mengambil risiko, telenrasi kekaburan, 
lokus kawalan, kupayaan diri, peletakan matlamat, kebebasan, pemacu, dan 
semangat egoistik mempengaruhi kepada proses keusahawanan. Namun 
konsep motivasi tersebut bukanlah satu perkara sahaja yang mempengaruhi 
proses keusahawanan kerana terdapat faktor lain turut mempengaruhi seperti 
kognitif individu termasuklah ilmu pengatahuan, kemahiran, kobolehan dan lain 
lain. Kedua-dua faktor ini seterusnya bersatu bagi mengenal pasti peluang, 
pembangunan idea dan sehingga kepada pelaksanaan. Feldman (2009) 
mengatakan motivasi adalah faktor yang langsung dan memberikan tenaga 
kepada tingkah laku manusia. Motivasi mempunyai beberapa pendekatan yang 
mempengaruhi tingkah laku seperti (i) pendekatan naluri iaitu perlakuan ditentukan 
biologi bukannya pembelajaran, (ii) pendekatan pemacu iaitu ketegangan 
motivasi, atau ransangan yang memberikan tenaga bagi mencapai keperluan 
atau matlamat, (iii) pendekatan insentif pula mencadangkan motivasi hasil 
daripada keinginan untuk mencapai matlamat luaran ataupun insentif, dan (iv) 
pendekatan kognitif di mana kewujudan motivasi adalah disebalik pemikiran dan 
jangkaan seseorang. Gerig and Zimbardo (2008) berpendapat sumber motivasi 
adalah berdasarkan pemacu iaitu bahagian dalaman yang memberikan respon 

yang secara tidak lansung berkaitan keperluan biologi. Menurutnya lagi, motivasi 
pada pandangan Lahey (2012) adalah bahagian dalaman atau keadaan yang 

Menurut Shane (2003) motivasi merupakan salah satu elemen penting daripada 
lima ciri-ciri yang mempengaruhi keputusan seseorang untuk ekplotasi peluang 
yang hadir. Beliau telah menjelaskan bahawa keinginan untuk memperolehi 
sesuatu pencapaian yang membanggakan merupakan salah satu sebab kenapa 
seseorang usahawan itu membuat keputusan bagi mengeksplotasi peluang 
untuk berjaya.

c. Personaliti

Personaliti adalah sebahagian elemen psikologi membezakan usahawan dengan 
mereka yang lain dalam merebut peluang bagi proses perciptaan perniagaan 

iaitu (i) perbezaan individu (ii) demensi tingkah laku dan (iii) trait. Perbezaan 
individu merujuk kepada pemerhatian kepada seseorang itu yang mempunyai 
perbezaan di pelbagai cara, manakala personaliti trait pula secara dalamannya 
berdasarkan ciri-ciri psikologi. Demensi tingkah laku pula adalah kontinum tingkah 
laku umpana kayu pengukur. Personaliti juga adalah berdasarkan penyebab 
tingkah laku individu dan pengalaman (Cloninger, 2008). Terma personaliti 
adalah berkenaan berkenaan (i) konsistensi rasa atau kesinambungan tentang 
seseorang, (ii) ramalan dan memahani tingkah laku seseorang, dan (iii) apa 
sahaja yang seseorang dilakukan samada pemikiran atau perasaan (Carver & 
Scheier, 2008). 

Personaliti usahawan semestinya mempunyai kualiti yang tidak dipunyai oleh 
mereka yang  lain bukan usahawan (Gartner, 1988). Menurut Shane (2003) 
personaliti dan motivasi adalah ciri-ciri asas yang mendorong seseorang itu 
berlakuan sedemikian. Personaliti dan motivasi seseorang akan mempengaruhi 
mereka untuk mengeksplotasikan peluang berbading mereka yang lain 
berdasarkan kepada situasi tertentu. Shane (2003) turut menjelaskan bahawa 
terdapat empat elemen dalam personaliti yang telah mempengaruhi usahawan 
bagi ekplotasikan peluang seperti “extraversion”, “agreeableness”, kerelaan 
mengambil risiko dan keinginan untuk kebebasan. 

Personaliti telah mempengaruhi kejayaan para usahawan terutamanya bagi 
mengalakkan proses penciptaan perniagaan baharu (Deakins & Freel, 2009). 
Menurutnya lagi, terdapat beberapa ciri-ciri personaliti yang dikenalpasti 
berdasarkan kajian lepas mempengaruhi kejayaan seseorang usahawan seperti 
keinginan untuk mencapai kejayaan, pengambil risiko, lokus kawalan dalaman 
yang tinggi, kreativiti, inovasi, keinginan autonomi, tolenrasi kekaburan, visi dan 
keupayaan diri. 

Persekitaran merupakan penyumbang penting ke arah proses penciptaan perniagaan 
baharu oleh usahawan. Keadaan persekitaran telah mempengaruhi perolehan sumber 
untuk proses pengeluaran produk (Edelman & Yli-Renko, 2010). Usahawan memerlukan 
sokongan mendapatkan sumber yang perlu bagi mencapai matlamat organisasi (Delmar, 
2004). Dalam perspektif ini peluang keusahawanan dilihat sebagai perubahan yang 
berlaku akibat perubahan teknologi, keutamaan pelanggan atau sifat lain di pasaran 
atau di konteks industri (Drucker, 1985; Shane & Venkataraman, 2000). Oleh itu, Shane 
(2003) telah meletakkan persekitaran terbahagi kepada politik, ekonomi dan sosial yang 
mempengaruhi pembuatan keputusan oleh usahawan untuk mengeksplotasi peluang 

keusahawanan.

a.  Politik

lagi melalui perancangan dasar, insentif, pengubalan undang-undang dan 
lain-lain. Usahawan melihat faktor politik sebagai peluang yang menyokong 
perniagaan mereka bagi menubuhkan perniagaan baharu. Menurut Shane 
(2003) menjelaskan bahawa kerajaan boleh mengalakkan aktiviti keusahawan 

melalui kebebasan, hak rekacipta dan pemusatan kuasa. 

b.  Ekonomi

Perkembangan ekonomi di sesebuah negara memainkan peranan penting 
terhadap proses penciptaan perniagaan baharu. Apa yang harus diketahui 
adalah perkembangan ekonomi yang baik akan mewujudkan peluang yang 
besar kepada usahawan bagi memulakan perniagaan baharu. Menurut Shane 
(2003), perkembangan ekonomi merupakan salah satu faktor yang telah 
mempengaruhi usahawan untuk mengekplotasi peluang yang hadir. Menurutnya 
lagi, mengeksplotasi peluang boleh dicapai melalui kekayaan ekonomi seperti (i) 

dan kewangan yang konsisten (iii) ketersediaan modal melalui penyediaan kredit 

mencukupi dan (iv) kadar cukai yang dikenakan kepada perniagaan.

c.  Sosial

Pengaruh sosial merupakan satu dimensi persekitaran yang boleh mengalakkan 
aktiviti-aktiviti keusahawanan. Menurut Shane (2003) sosial adalah merangkumi 
kepercayaan dan sikap mempengaruhi usahawan untuk mengeksplotasi 
peluang bagi proses penciptaan perniagaan baharu. Menurutnya lagi, elemen 
yang terdapat dalam sosial seperti kebaikan sosial, kehadiran model peraturan 

mempengaruhi dalam menggalakkan aktiviti-aktiviti keusahawanan. 

Organisasi yang ditubuhkan turut memainkan peranan penting kepada penubuhan 
perniagaan baharu oleh usahawan. Kajian oleh Steier (2007) telah mengaitkan 
perniagaan kekeluargaan sebagai pendorong kepada proses penciptaan perniagaan 
baharu. Perniagaan kekeluargaan ini adalah terbentuk daripada jaringan kekeluargaan 
yang amat kuat bagi membangunkan perniagaan baharu. Jaringan kekeluargaan ini telah 

mendokong usahawan untuk mengenalpasti peluang perniagaan, memperolehi sumber 

kerjasama ekonomi yang telah terjalin. 

Menurut Jerome Katz (1988) kemunculan perniagaan boleh dikenalpasti berdasarkan 
empat perkara (i) “Intentionality” - situasi yang mana peranan kognitif mempengaruhi 
perhatiannya dalam membuat keputusan bagi mencapai matlamat. Selalunya kognitif 
seseorang dipengaruhi oleh pemprosesan maklumat bersandarkan pengalaman, 

diperlukan oleh organisasi ditubuhkan, (iii) sempadan - iaitu sekatan atau halangan 
diantara organisasi dan persekitarannya, dan (iv) pertukaran - iaitu keadaan dimana 
berlakunya transaksi merentasi sempadan diantara sub-sistem didalam organisasi.

Kemajuan teknologi internet pada abad ke-21 turut mendorong kepada proses penciptaan 
perniagaan baharu yang dikenali sebagai “e-niaga” iaitu menjalankan urusniaga secara 
maya (Amit, 2001). Potensi perniagaan secara maya mempunyai banyak kelebihan seperti 
dapat menghubungkan semua komuniti di pasaran yang luas, pilihan barangan yang 
pelbagai, penyampaian maklumat yang lebih luas berkenaan produk dan perkidmatan 
dan lain-lain lagi. Menurutnya lagi, perniagaan secara “e-niaga” telah mencipta nilai 
seperti kecekapan, penciptaan sesuatu yang baru, saling melengkapi, dan mengunci. 

Proses keusahawanan adalah bermaksud pada semua peringkat kognitif dan tingkah laku 
daripada permulaan konsep idea perniagaan secara kasar, atau tingkah laku pertama ke 
arah merealisasikan kepada aktiviti perniagaan baharu, sehingga pada proses samada 
berakhir atau menjalankan perniagaan dengan jualan seperti biasa (Davidsson, 2008, p. 
75). Proses keusahawanan terbahagi kepada dua sub proses besar yang saling berkait 
rapat iaitu proses penemuan dan proses eksplotasi (Shane & Venkataraman, 2000). 

Proses penemuan (Idea development) merujuk kepada konseptual pembangunan 
perniagaan, bermula daripada idea awal sehinggalah kepada pembangunan sepenuhnya 
konsep perniagaan tersebut di mana banyak aspek tertentu operasi diusahakan secara 
terperinci. Terma penemuan adalah sesuatu “diluar sana” yang sedia untuk ditemui, dan 
ianya bukannya hanya sekadar “idea generation” seperti 
“opportunity detection” tetapi juga “opportunity formation”, “opporptunity development” 
dan (Bhave, 1994; Koning, 2003; Koning & Muzyka, 1999; Gaglio, 



13

1997). Menurut Davidsson (2008, p. 76) terdapat beberapa elemen berkenaan proses 
penemuan iaitu (i) idea berkenaan nilai penciptaan seperti penciptaan produk, pasaran, 

pelanggan, pesaing atau kerajaan, (iii) pembangunan komitmen dan pengenalpastian 
dengan permulaan dalam bahagian aktor utama, (iv) aktiviti seperti perancangan, 
membuat anjuran, mengumpulkan dan menganalisis maklumat, dan aktiviti ini adalah 
berkenaan pembangunan dan penilaian idea bukannya  mencuba merealisasikan.

Proses eksplotasi (The actual behaviors undertaken in order to realize the idea) merujuk 
kepada bahagian pembangunan kepada proses perciptaan perniagaan baharu. Proses 
eksplotasi adalah suatu tingkah laku bagi mencapai hasrat atau dengan lebih jelas lagi 
adalah usaha untuk merealisasikan dan melaksanakan idea tersebut. Proses eksplotasi 
menurut Davidsson (2008, p. 77) adalah (i) legatimasi seperti mewujudkan “legal 
entity”, mendapatkan permit dan lesen, pembangunan prototype produk dan pembinaan 
kepercayaan pihak berkepentingan, (ii) pengumpulan sumber seperti ilmu pengatahuan, 
modal kewangan, harta intelektual, dan pelbagai input lain,  (iii) usaha untuk menyatukan 
dan menyelaraskan sumber ini melalui penciptaan organisasi berfungsi dan (iv) 
menghasilkan permintaan melalui pemasaran dan menghubungi bakal pelanggan. Oleh 
itu, proses ini adalah berkenaan aktiviti-aktiviti yang dapat dirasai dan dilihat melalui 

pancaindra apa dilakukan oleh usahawan semasa merealisasikan perniagaan baharu.

Kajian berkenaan fenomena keusahawanan berdasarkan kajian lepas hanya menumpukan kepada 
beberapa komponen tertentu sahaja yang mana tidak mengambarkan secara keseluruhan berkenaan 
kenapa dan bagaimana fenomena ini berlaku. Walaupun terdapat pelbagai model telah diketengahkan 
oleh ramai penyelidik mengikut perspektif tertentu, namun model yang komprehensif yang dapat 
menjelaskan berkenaan proses kemunculan perniagaan baharu masih bersifat pra-matang. 

Terdapat kajian lepas lebih menumpukan kepada kualiti yang dimiliki oleh individu yang mana 
melihat ciri-ciri psikologi usahawan sebagai penyumbang kepada proses kemunculan perniagaan 
baharu. Ciri-ciri dimiliki oleh usahawan dikatakan berbeza berbanding mereka yang lain dalam 
membuat keputusan bagi memulakan perniagaan baharu. Personaliti usahawan seperti keinginan 
untuk mencapai kejayaan, pengambil risiko, lokus kawalan dalaman yang tinggi, kreativiti, inovasi, 

keinginan autonomi, tolenrasi kekaburan, visi dan keupayaan diri telah menyumbang kepada proses 

memberi alasan, membuat keputusan, mengunakan bahasa atau simbol, menyimpan maklumat 
untuk kegunaan masa depan dan lain-lain lagi turut membantu menyumbang kepada fenomena 
ini berlaku. Manakala peranan motivasi telah memberikan ransangan kepada usahawan dalam 
mengejar peluang keusahawanan bagi menubuhkan perniagaan baharu. Beberapa konsep motivasi 
seperti keinginan untuk berjaya, mengambil risiko, telenrasi kekaburan, lokus kawalan, kupayaan 
diri, peletakan matlamat, kebebasan, pemacu, dan semangat egoistik telah mempengaruhi kepada 
proses keusahawanan bersandarkan penemuan kajian lepas. 

Di samping pendekatan psikologi, terdapat penyelidik lepas telah memberi fokus kepada proses 
keusahawanan yang berlaku iaitu melibatkan kepada dua proses yang utama iaitu proses penemuan 
dan proses eksploitasi yang mendorong usahawan memulakan perniagaan baharu. Proses 
penemuan adalah bersangkutan dengan konseptual idea kepada melahirkan perniagaan baharu. 
Proses eksploitasi pula berkenaan tindakan ataupun perbuatan usahawan kepada merealisasikan 
proses penciptaan perniagaan tersebut seperti membina keyakinan pelanggan, merancang strategi 
perniagaan, menguruskan sumber-sumber dan lain-lain lagi. Kedua-dua proses tersebut adalah 
saling berinteraksi di antara satu sama lain yang membentuk satu proses lengkap menyumbang 
kepada penciptaan perniagaan baharu. 

Selain melihat elemen individu, terdapat penyelidik lepas telah memberikan fokus kepada elemen 
makro yang menjadi faktor penolak atau penarik dalam mempengaruhi proses penciptaan perniagaan 
baharu. Keadaan persekitaran yang berlaku samada berkaitan politik, situasi ekonomi dan pengaruh 

yang muncul. Peranan politik melalui perancangan dasar, insentif, pengubalan undang-undang 
dan lain-lain telah membuka ruang kepada menggalakkan aktiviti-aktiviti keusahawanan berlaku 
dalam sesebuah negara. Selain itu, situasi ekonomi turut dikaitkan dengan fenomena kemunculan 
perniagaan baharu oleh penyelidik lepas. Perkembangan ekonomi yang baik akan mewujudkan 
peluang keusahawanan yang besar melalui kekuatan permintaan terhadap produk, kestabilan 

kredit mencukupi dan kadar cukai yang dikenakan kepada perniagaan. Bagi pengaruh sosial pula, 

terhadap sesuatu kebudayaan turut menggalakkan aktiviti-aktiviti keusahawanan yang berlaku.

Hasil penilaian terhadap kajian lepas turut mendapati organisasi yang ditubuhkan telah menjadi 
sebahagian komponen penting menyumbang kepada proses penciptaan perniagaan baharu oleh 



15

usahawan. Terdapat beberapa jenis perniagaan seperti berkonsepkan kepimpinan kos, perbezaan, 
e-dagang, kekeluargaan dan lain-lain telah mempengaruhi usahawan memilih perniagaan tersebut 
disebabkan oleh keupayaan dan mempunyai kelebihan tertentu. Sebagai contohnya, pemilihan 
berasaskan perniagaan mempunyai kepimpinan kos adalah sebagai strategi mengeluarkan produk 
pada harga murah agar mampu bersaing di pasaran manakala perniagaan e-dagang pula membantu 
usahawan memperluaskan pasaran, mengurangkan kos dan meningkatkan kecekapan operasi. 

perniagaan baharu mendapati empat komponen yang sering diperdebatkan oleh para penyelidik 
lepas adalah berkisar berkenaan psikologi individu, proses keusahawanan yang berlaku, situasi 
persekitaran dan organisasi yang ditubuhkan. Kesemua komponen tersebut telah dikupas dan 
diperjelaskan secara berasingan atau sebahagiannya mengikut perspektif masing-masing melalui 

pelbagai model keusahawanan yang diketengahkan sehingga kini. 

